
Tilgangur: 
Saga af vitringunum – Fólk var að bíða eftir fæðingu Jesú af því að hann er 
Frelsari heimsins.  Að kenna að þeir fylgdu stjörnunni og við verðum líka að 
leita Guðs. 
 
Námsefni: 
QUINET KAFLI 12, Biblían Mt. 2, 1-12, Guð talar til barna sinna bls. 52 
 
 
 
 
 
 
 
 



Hugmynd að kennslustund: 
 

SAGAN UM VITRINGANA ÞRJÁ 

  

Í fjarlægu landi voru þrír ríkir vitringar, sem biðu eftir að Frelsari þeirra fæddist.                           
Þeir voru taldir vera konungar. Nótt eina sáu þeir bjarta stjörnu, sem skein fallega á                             
himninum. 

Teiknaðu bjarta stjörnu og vitringana þrjá. 

  

  

Hvað táknar stjarnan? ​Þeir rannsökuðu hvað stjarnan táknaði og fundu út að                       
hún vísaði á staðinn þar sem Frelsarinn var einmitt fæddur. 

Þeir spurðu sjálfa sig: „Hvað ættum við að gera?“ ​Þeir ákváðu að fara strax og                             
leita að staðnum þar sem þeir gætu tignað hinn nýfædda konung. Ferðin var löng                           
vegna þess að þeir vissu ekki hvert stjarnan myndi leiða þá. 

  

Spurðu þessara spurninga: 

Hverjir bjuggu í fjarlægu landi? 

Hvað sáu vitringarnir þrír? 



Hvað skildu þeir þegar þeir sáu stjörnuna? 

  

Þurrkaðu út vitringana þrjá og teiknaðu þá þegar þeir leggja af stað í ferðina. 

 

Segið eftir mér: 

Þegar þeir sáu stjörnuna, sögðu vitringarnir þrír: „Við skulum fara og tilbiðja                       
Frelsarann, sem nú er fæddur.“ 

Þeir lögðu strax af stað ríðandi á úlföldum. Þeir ferðuðust lengi, lengi og fylgdu                           
stjörnunni, sem sýndi þeim leiðina. Þegar þeir komu til Jerúsalem hvarf stjarnan. 

 ​Þurrkaðu út stjörnuna og teiknaðu Jerúsalem. 

  

„Hvar er barnið, sem á að verða konungur Gyðinga?“ ​spurðu þeir. „Við                         
sáum stjörnu hans og erum komnir til að tigna hann.“ 



Þegar Heródes konungur heyrði þá spyrja um nýjan konung, varð hann                     
öfundsjúkur og reiður en lét ekki sjást hvernig honum leið. Eftir að hafa ráðfært sig                             
við presta sína sagði hann við vitringana: „Frelsarinn á að hafa fæðst í                         
Betlehem. Farið og tilbiðjið hann og komið svo til að segja mér hvar hann                           
býr, svo ég geti líka tilbeðið hann.“ ​En Heródes ætlaði í rauninni að drepa Jesú. 

  

Spurðu þessara spurninga: 

Hvert komu vitringarnir? 

Um hvað spurðu þeir? 

Hvað ætlaði Heródes konungur að gera við barnið? 

Þurrkaðu út Jerúsalem og teiknaðu stjörnuna aftur. 

  

Stjarnan birtist vitringunum aftur og leiddi þá til Jesú. Þeir gáfu hinum nýfædda                         
konungi dýrmætar gjafir, gull reykelsi og myrru. Þeir tilbáðu Jesú ​og sögðu: „Við                         
trúum því að þú sért Frelsari heimsins.“ 



  

Um nóttina sagði engill þeim: „Ekki segja Heródesi hvar Jesús er af því að                           
hann ætlar að drepa hann.“ ​Þeir fóru aftur heim til síns eigin lands án þess að                               
koma til Jerúsalem. 

  

Endurtakið eftir mér: 

Þegar vitringarnir þrír fundu Jesúbarnið tilbáðu þeir hann og gáfu honum                     
gull, reykelsi og myrru. 

  

Verkefni 

Litið myndina  



 



 


